
 ᔪᓚᐃ 24, 2018 
 
 
ᔨᓃ ᐃᕼᐊᓗᐊᒃ 
ᒥᓂᔅᑕ ᐊᕙᑎᓕᕆᓂᕐᒧᑦ 
ᒐᕙᒪᒃᑯᑦ ᓄᓇᕗᒦᑦ 
 
ᑭᐅᕈᓕᓐ ᐲᓃᑦ 
ᒥᓂᔅᑕ - ᐃᓄᓕᕆᔨᑦᑐᖃᒃᑯᑦ 
ᒐᕙᒪᒃᑯᑦ ᑲᓇᑖᒥᑦ 
 
ᐊᓗᑭ ᖁᑦᓯᒃ 
ᐊᖓᔪᖅᖃᖅ 
ᓄᓇᕗᒦᑦ ᑐᓐᖓᕕᒃ 
 
 
ᑎᑎᖃᖅ ᐱᔾᔪᑎᓕᒃ: ᑭᐅᔾᔪᑕᐅᔪᖅ ᑎᑎᖃᖅ ᐱᔾᔪᑎᖃᕐᓘᓃ ᐱᔭᕆᖅᓯᒪᖏᑐᖅ ᓄᓇᕗᑦ 

ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ 2016 
 
ᖁᔭᓇᒥᒃ ᑎᑎᖃᕆᓚᐅᒐᑦᓯᖕᓂᒃ, ᐅᕙᓂ ᐅᓪᓗᕐᒥᑦ ᑎᑎᕋᖅᑕᐅᓚᐅᕐᑐᖅ ᔪᓐ 21, 2018, ᐊᒻᒪᓗ 
ᑎᑎᖃᖅ ᑎᒃᑭᓘᓃ ᔪᓚᐃ 11, 2018, ᐱᔾᔪᑎᓕᒃ ᖃᓄᐃᓕᐅᕐᐸᓪᓕᐊᓂᐊᕐᓂᖓᓂᒃ ᑕᑦᓱᒪ 
ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑑᑎᒃᓴᖏᓄ ᐸᕐᓇᐅᑏᑦ ᐱᕙᓕᐊᓂᖓᓄᑦ. 
 
ᐱᐊᓂᒃᑎᓗᒍ ᕿᑭᑖᓂ ᐃᓄᓕᒻᒪᓂᒃ ᓇᓛᒃᑎᑦᓯᓂᕐᒧᑦ ᐅᕙᓂ ᐅᒃᑭᐅᒥᑦ 2016 ᐱᔭᕆᖅᓯᒪᖏᑐᖅ 
ᓄᓇᕗᒦᑦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ ᑕᕝᕙᓂ ᒪᔾᔨ 2017, ᑕᒃᑯᐊ ᑲᒥᓴᓇᒃᑯᑦ 
ᐱᓕᕆᖃᑎᒌᓚᐅᕐᒪᒋᑦ ᐃᖅᖃᓇᐃᔭᕐᑎᓯ ᑕᒃᑯᐊ ᑐᕋᕐᓂᓗᒡᓗᒋᑦ ᐃᓲᒪᓗᑎᒋᔭᐅᔪᑦ ᐊᒻᒪᓗ 
ᐊᖏᖃᑎᒌᓂᖃᕐᓘᓃ ᓯᕗᒻᒧᐊᓂᕐᒧᑦ ᐊᖏᒌᐊᓂᒃᓴᖏᓄᑦ ᓄᓇᐃᑦ ᐊᑦᑐᑎᒃᓴᖏᓄᑦ ᐸᕐᓇᐅᑏᑦ 
(ᑕᕝᕙᓂ ᐅᒃᑭᐅᒥᑦ 2017 ᐊᑦᑎᓕᐅᖅᑎᐅᔪᑦ ᓄᓇᑖᕐᓂᕐᒧᑦ). ᑕᒃᑯᓄᖓ ᐅᖃᐅᓯᕆᓚᐅᒐᑦᑎᒍᑦ, 
ᑕᒃᑯᐊ ᑲᒥᓴᓇᒃᑯᑦ ᐃᒃᑲᔪᖅᑐᐃᓯᒪᓚᐅᕐᐳᑦ ᐱᐊᓂᒡᓗᒍ ᐃᓄᓕᒻᒪᓂᒃ ᓇᓛᒃᑎᑦᓯᓂᕐᒥᑦ ᑕᕝᕙᓂ 
ᐅᒃᑭᐅᒥᑦ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ ᑭᕙᓕᕐᒥᑦ ᐊᒻᒪᓗ 
ᕿᑭᕐᒥᐅᑦ ᐊᕕᒃᑐᖅᓯᒪᔪᖁᑎᖏᓂᒃ ᐋᕿᒋᐊᒃᑲᓂᕐᓗᒍ ᐸᕐᓇᐅᑏᑦ, ᐱᖃᑦᑎᑑᓗᐊᕐᓗᒋᑦ 
ᐊᕕᒃᑐᖅᓯᒪᔪᖁᑎᖏᓐᓂᒃ ᐊᒻᒪᓗ ᑕᒃᑯᐊ ᐊᓚᐃᑦ ᒪᓂᑐᐹᒥᑦ ᐊᒻᒪᓗ ᔅᓴᑲᑦᑐᕙᓐᒥᑦ ᐊᔾᔨᒌᒻᒥᑦ 
ᐱᒡᕕᖃᖁᓪᓗᒋᑦ ᐅᖃᐅᓯᒃᓴᖏᑎᒍᑦ ᐃᓗᓕᖏᑦᑕ ᑕᑦᓱᒪᓂ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ 
ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ. ᑭᓯᐊᓂᓕ, ᑎᑎᕋᓚᐅᒐᑉᓯᖕᓂᒃ ᐃᒻᒪᓇ ᐱᖁᔨᕗᓯ: 

ᐊᖏᕈᑏᑎᒍᑦ ᑕᒃᑯᓇᖓᑦ ᓄᓇᑖᕐᓂᕐᒧᑦ ᐊᑦᑎᓕᐅᖅᑎᑦ ᑕᒃᑯᐊᒍᖅ ᓄᓇᕗᒦᑦ ᐸᕐᓇᐃᔩᒃᑯᑦ 
ᑲᔪᓯᓂᖃᖁᔭᐅᖏᑉᐳᑦ ᐃᓄᓕᒻᒪᓄᑦ ᓇᓛᒃᑎᑦᓯᓂᕐᒥᑦ ᑕᒻᒪᓂ ᑭᕙᓕᕐᒥᑦ ᐊᒻᒪᓗ 
ᕿᑎᕐᒥᐅᓂᒃ ᑕᑦᓱᒧᖓ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ ᐊᑦᑑᑎᒃᓴᖏᓄᑦ 
ᐸᕐᓇᐅᑏᑦ. ᐊᒻᒥᖃᖃᑎᖃᓚᐅᕐᓗᑦᑕᓗ ᐋᕿᒋᐊᓕᑦ ᑕᑦᓱᒧᖓ 2016 ᐱᔭᕆᖅᓯᒪᖏᑐᖅ 
ᐸᕐᓇᐅᑏ ᐱᔭᕆᐊᖃᕋᓗᐊᕐᒪᑦ ᐊᒻᒪᓗ ᓯᕗᓂᖓᒍᑦ ᓇᓛᒃᑎᑦᓯᖃᕐᓘᓃ ᑕᑦᓱᒧᖓ 
ᐱᔭᕆᖅᓯᒪᖏᑐᒧᑦ. ᑭᓯᐊᓂᓕ, ᐅᖃᖃᑎᒌᓐᓂᒃᑯᑦ ᐋᕿᒋᐊᖁᔭᐅᓯᒪᕗᖅ ᐸᕐᓇᐅᑦ, 
ᐃᒻᒪᓇᐃᒋᐊᖃᕋᓗᐊᕐᓘᓃ ᐃᓄᓕᒻᒪᓂᒃ ᓇᓛᒃᑎᑦᓯᓗᑎᒃ ᐱᖓᓱᐃᓄᑦ ᐊᕕᒃᑐᖅᓯᒪᔪᓄᑦ. 
 

ᓇᓗᓇᐃᑦᓯᐊᕐᓗᒍ, ᕿᑉᐱᓗᒃᑕᐅᓚᐅᕐᐳᒍᑦ ᑮᓇᐅᔮᕐᓂᒃ ᐊᑐᖅᑐᒃᓴᓄᑦ ᓇᓛᒃᑎᑦᓯᒻᒧᖔᔪᒥᑦ ᐃᒻᒪᓇ 
ᐱᖁᔨᓯᒪᕗᓯ ᑲᒥᓴᓇᒃᑯᓄᑦ ᐋᕿᒋᐊᒃᑲᓂᕐᓗᒍ ᑕᒻᓇ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ 
ᐊᑦᑑᑎᒃᓴᖏᓄᑦ ᐸᕐᓇᐅᑏᑦ ᑕᒃᑯᓄᖓ ᕿᑭᑖᓂ ᐃᓄᓕᒻᒪᓂᒃ ᓇᓛᒃᑎᑦᓯᓂᕐᒥᒃ ᐊᒻᒪᓗ 
ᑎᑎᕋᖅᓯᒪᔪᓂᒃ ᑭᓯᐊᓂ ᓇᓛᒃᑎᑦᓯᖏᓗᑎᒃ ᐃᓄᖁᑎᖏᓄᑦ ᕿᑎᕐᒥᐅᑦ ᐊᒻᒪᓗ ᑭᕙᓕᕐᒥᐅᑦ 
ᐊᕕᒃᑐᖅᓯᒪᔪᖁᑎᖏᓂᒃ. ᐃᒻᒪᓇᓕ ᐱᑦᑎᑦᓯᓂᐊᖅᐳᑦ ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ 
ᐊᑦᑑᑎᒃᓴᖏᓄᑦ ᐸᕐᓇᐅᑏᑦ ᓂᑉᐱᖏᓂᒃ ᑐᓴᖅᑑᔭᖏᐳᒍᑦ ᑕᒃᑯᐊ ᓄᓇᕗᒦᑦ ᐅᕝᕙᓘᓃᑦ ᐊᓚᐃᑦ 
ᒪᓂᑐᐹᒥᑦ ᐊᒻᒪᓗ ᔅᓴᑲᑐᕙᒻᒥᑦ ᐱᒡᕕᓴᖃᑕᐅᒻᒥᔪᑦ ᑲᒥᓴᓇᒃᑯᓄᑦ ᐊᒻᒪᓗ ᓂᑉᐱᖏᓗ 
ᑐᓴᖅᑕᐅᖏᓗᑎᒃ. ᑕᒻᓇ ᐱᖁᔭᓯ ᑎᑎᖃᑦᓯᖕᓂᒃ ᐊᑦᑕᓗᐊᖅᑑᔭᖅᑐᖅ ᐃᓕᑦᓯᖕᓄᑦ ᑕᕝᕙᓂ ᐊᑦᑎᒃᑲ 
11, ᐃᓚᖓ 5 ᑕᕝᕙᓂ ᓄᓇᕗᒦᑦ ᐊᖏᕈᑏᑦ, ᓇᓗᓇᐃᖅᓯᓚᕆᒃᑐᖅ ᐃᓄᓕᒻᒪᓂᒃ 
ᓇᓛᒃᑎᑦᓯᒋᐊᖃᑖᓂᕐᒥᑦ ᐃᓚᒌᒻᒪᒍ ᐸᕐᓇᓂᕐᒧᑦ ᐱᕙᓕᐊᒐᓱᐊᕐᓂᕐᒧᑦ, ᐊᒻᒪᓗ ᐃᓚᖓ ᐃᓚᖓ 
11.4.17 ᑕᕝᕙᓂ ᓄᓇᕗᒦᑦ ᐊᖏᕈᑏᑦ ᐊᒻᒪᓗ 51(3) ᑕᕝᕙᓂ ᓄᓇᕗᒦᑦ ᐸᕐᓇᐅᑏᑦ ᐋᕿᓯᒪᔪᓂᒃ 
ᐱᓕᕆᐊᖑᔪᓄᑦ ᖃᓄᐃᓂᖏᓂᒃ ᖃᐅᔨᓴᕐᑏᑦ, ᐱᔭᕆᐊᓕᑦ ᑲᒥᓴᓇᒃᑯᑦ “ᐃᓚᖃᕆᐊᕐᓗᒍ 
ᐃᓕᖁᓯᑦᑐᖃᐃᑦ ᐃᓄᖕᓄᑦ ᐅᖃᐅᓯᑎᒍᑦ ᐊᒻᒪᓗ ᐃᓱᒪᒃᓴᖅᓯᐅᕐᓂᑦ” ᒪᓕᒃᓗᑎᒃ  ᓱᓕᔪᒥᑦ 
ᓇᓛᒃᑎᑦᓯᓂᕐᒧᑦ. 
 
ᖃᐅᔨᒪᒐᕕᑦ, ᑕᒃᑯᐊ ᑲᒥᓴᓇᒃᑯᑦ ᐱᔭᕆᐊᖃᕋᓗᐊᕐᒪᑦᑕ ᑮᓇᐅᔮᕐᓂᒃ ᐊᑐᖅᑐᒃᓴᓂᒃ ᐃᓄᓕᒻᒪᓂᒃ 
ᓇᓛᒃᑎᑦᓯᓂᐊᕐᓗᑎᒃ ᐊᒻᒪᓗ ᓄᓇᓕᖕᓄᑦ ᑎᒃᑭᑕᕐᓘᓃ ᓇᓛᒃᑎᑦᓯᑖᕐᓂᖅ ᓄᓇᕗᒦᑦ 25 
ᓄᓇᓕᒌᔭᐅᔪᑦ ᐊᒻᒥᓱᓗ ᓄᓇᖑᐃᑦ ᑎᑦᑎᖅᓯᒪᓂᖏᑦ ᐊᒻᒪᓗ ᐊᓯᖏᑦ ᐱᔪᒦᓱᖃᑕᐅᔪᑦ.  ᑕᒻᓇ 
ᑮᓇᐅᔮᖃᑎᑦᓯᓂᖅ ᐱᔾᔪᑎᖓ ᓄᑦᑖᖑᖏᒻᒪᑦ.  ᓯᓚᑕᑕ ᕿᒻᒥᕐᕈᓂᑦ, ᐅᓂᒃᑳᖏᑦ ᐊᒻᒪᓗ 
ᖃᐅᔨᓴᖅᑕᐅᓂᖏᑦ ᑮᓇᐅᔮᖃᑎᑦᑕᐅᓂᑦ ᒐᕙᒪᒃᑯᑦ ᑲᓇᑖᒥᑦ ᑕᐃᒪᓇᑦᑕᐃᓇ ᐱᓚᐅᕐᒪᑦᑕ; ᑕᒃᑯᐊ 
ᑲᒥᓴᓇᒃᑯᑦ ᑮᓇᐅᔮᖅᑖᖅᑎᑕᐅᓗᐊᖅᑕᖏᑐᑦ ᐊᒻᒪᓗ ᓇᒻᒪᒃᑕᖏᓘᓃ ᓇᓗᓇᐃᖅᑕᐅᓯᒪᔪᑦ ᑕᕝᕙᓂ 
ᓄᓇᕗᒦᑦ ᐸᕐᓇᐅᑏᑦ ᐋᕿᓯᒪᔪᓂᒃ ᐱᓕᕆᐊᖑᔪᓄᑦ ᖃᓄᐃᓂᖏᓂᒃ ᖃᐅᔨᓴᕐᑏᑦ ᐊᒻᒪᓗ ᑕᒻᓇ 
ᓄᓇᕗᒦᑦ ᐊᖏᕈᑏᑦ.  ᑕᒃᑯᐊ ᑲᒥᓴᓇᒃᑯᑦ ᒪᓐᓇᐅᓚᐅᕐᑐᑦ ᐊᒻᒪᓗ ᐊᑐᒐᒃᓴᑦ ᑮᓇᐅᔮᖅᑖᖅᑎᑕᐅᓂᑦ 
ᑐᒃᓯᕋᕐᐳᑦ ᐊᑦᑐᐃᓇᐅᔪᓴᓂᒃ ᐃᓚᒌᐊᕐᓗᒍ ᐃᓄᖕᓂᒃ ᑲᑎᖃᑎᖃᕐᓗᑎᒃ ᓄᓇᓕᖕᓄᓗ ᑎᒃᑭᑖᕐᓘᓃ 
ᓇᓛᒃᑎᑦᓯᒋᐊᕐᑐᓂᖅ ᐊᒻᒪᓗ ᐱᐊᓂᒋᐊᕐᓗᒋᑦ ᒪᕐᕈᒃ ᓇᓛᒃᑎᑦᓯᒋᐊᓂᑦ, ᑕᒻᓇᓗ 
ᐃᒃᑲᔪᖅᑐᖅᓯᒪᖏᑕᓯ. ᑎᑎᖃᖅ ᓄᓇᑖᕐᓂᕐᒧᑦ ᐊᑦᑎᓕᐅᖅᑎᓂᒃ, ᑲᒥᓴᓇᒃᑯᑦ ᓇᒻᒪᓴᖏᓚᐅᕐᒪᑦᑕ 
ᑐᒃᓯᕋᕋᓗᐊᑎᓗᒋᑦ ᑭᓇᐅᔮᓂᒃ ᐊᑐᒐᒃᓴᓂᒃ. ᓇᓗᓇᐃᒃᑲᓂᕈᓐᓇᕈᕕᑦ ᓲᖅ ᕿᑉᐱᓗᖕᒪᖓᕐᐱᑦ 
ᐃᓄᓕᒻᒪᓂᒃ ᓇᓛᒃᑎᑦᓯᓂᕐᒧᑦ ᕿᑎᕐᒥᐅᑦ ᐊᒻᒪᓗ ᑭᕙᓕᐅᑉ ᐊᕕᒃᑐᖅᓯᒪᔪᖁᑎᖓᓂᒃ, ᑕᒃᑯᐊ ᐊᓚᐃᑦ 
ᒪᓂᑐᐹᒥᑦ ᐊᒻᒪᓗ ᔅᓴᑲᑦᑐᕙᓐᒥᑦ ᑕᕝᕙᓂ ᐅᒃᑭᐅᒥᑦ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ 
ᐊᑦᑐᑎᒃᓴᖏᓄᑦ ᐸᕐᓇᐅᑏᑦ ᐋᕿᒋᐊᖃᑎᓇᒋᑦ ᐸᕐᓇᐅᑦ ᑲᒥᓴᓇᒃᑯᑦ ᐱᔭᒃᓴᕆᒻᒪᔪᑦ ᐅᒻᒪ ᐊᑦᑕᓂ 

ᓄᓇᕗᒦᑦ ᐊᖏᕈᑏᓂᒃ ᐊᒻᒪᓗ ᓄᓇᕗᒦᑦ ᐸᕐᓇᐅᑏᑦ ᐋᕿᓯᒪᔪᓂᒃ ᐱᓕᕆᐊᖑᔪᓄᑦ ᖃᓄᐃᓂᖏᓂᒃ 
ᖃᐅᔨᓴᕐᑏᓄᑦ, ᐊᒻᒪᓗ ᒐᕙᒪᒃᑯᑦ ᐱᔭᒃᓴᖏᑦ ᑮᓇᐅᔮᖅᑖᖅᑎᑦᓯᓗᑎᒃ ᑲᒥᓴᓇᒃᑯᓄᑦ ᐱᓐᓂᐊᖅᑕᕆᔭ 
ᐱᓐᓂᐊᕐᒪᔾᔪᑦ, ᑕᒃᑯᐊ ᑲᒥᓴᓇᒃᑯᑦ ᑭᐅᔾᔪᓯᑦᓯᐊᖃᕋᔭᕐᐳᑦ. 
 
ᓇᓗᓇᐃᕐᕈᒪᕗᖓ ᐅᒻᒪ ᐊᑦᑕᓂ ᓄᓇᕗᒦᑦ ᐊᖏᕈᑏᓂᒃ ᐊᒻᒪᓗ ᓄᓇᕗᒦᑦ ᐸᕐᓇᐅᑏᑦ ᐋᕿᓯᒪᔪᓂᒃ 
ᐱᓕᕆᐊᖑᔪᓄᑦ ᖃᓄᐃᓂᖏᓂᒃ ᖃᐅᔨᓴᕐᑏᑦ, ᑕᒃᑯᐊ ᑲᒥᓴᓇᒃᑯᑦ ᐋᕿᓱᐃᓂᐊᕐᐳᑦ 
ᖃᓄᐃᓂᐊᓂᖓᓂᒃ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᖃᓂᒃ.  ᑭᓯᐊᓂᓕ, 
ᐊᑦᑐᐃᓇᐅᔪᖃᑦᓯᐊᖏᒻᒪᑦ, ᒪᓕᖁᔭᐅᓗᑦᑖᓗ ᐊᖏᕈᒥᑦ ᐊᑦᑎᓕᐅᖅᑎᓂᒃ, ᐅᖃᐅᓯᕆᓚᐅᖏᑦᑕᕗᑦ 
ᐊᒻᒪᓗ ᐊᖏᖃᑎᒌᒐᑦᑕᓗ ᑭᓯᐊᓂ ᐊᖏᖕᖏᑯᑦᑕ ᐊᖏᕈᒥᑦ ᐊᑦᑎᓕᐅᕐᑎᐅᔪᓄᑦ 
ᑮᓇᐅᔮᖅᑖᖅᑎᑦᓯᕙᒃᑐᑦ ᑕᑦᓱᒧᖓ ᐱᔭᕆᖅᓯᒪᖏᑐᖅ ᓄᓇᕗᑦ ᓄᓇᐃᑦ ᐊᑦᑑᑎᒃᓴᕆᔭᖏᓄᑦ 
ᐸᕐᓇᐅᑏᑦ ᐱᖁᔭᐅᓯᒪᖏᐳᖅ. ᐱᔪᖕᓇᐅᑎᓕᖕᓄᑦ ᐊᒻᒪᓗ ᑲᒥᓴᓇᒃᑯᑦ ᓴᕿᑎᑦᑕᐅᓗᑎᒃ ᓄᓇᕗᒦᑦ 
ᐊᖏᕈᑏᓂᒃ ᐊᒻᒪᓗ ᓄᓇᕗᒦᑦ ᐸᕐᓇᐅᑏᑦ ᐋᕿᓯᒪᔪᓂᒃ ᐱᓕᕆᐊᖑᔪᓄᑦ ᖃᓄᐃᓂᖏᓂᒃ 
ᖃᐅᔨᓴᕐᑏᑦ.  ᓇᓗᓇᖅᓯᑕᕆᓘᓃᓘ ᑕᒃᑯᐊ ᓄᓇᑖᕐᓂᕐᒧᑦ ᐊᑦᑎᓕᐅᖅᑎᑦ ᐊᖏᕈᓐᓇᖏᒃᑲᖓᑦᑕ 
ᑲᒥᓴᓇᒃᑯᓄᑦ ᐊᒻᒪᓗ ᑲᒥᓴᓇᒃᑯᑦ ᒪᓕᒋᐊᖃᓕᕐᓗᑎᒃ, ᐱᓚᐅᖅᑐᒥᒡᓗ ᑕᕝᕙᓂ ᐅᒃᑭᐅᒥᑦ 2017 
ᓄᓇᑖᕐᓂᕐᒧᑦ ᐊᑦᑎᓕᐅᖅᑎᑦ.  ᑕᒃᑯᐊ ᑲᒥᓴᓇᒃᑯᑦ ᓂᕆᐅᓂᖃᓚᐅᕐᐳᑦ ᐱᓐᓂᐊᕐᓗᒋᑦ ᓄᓇᑖᕐᓂᕐᒧᑦ 
ᐊᖏᕈᑏᑦ ᓯᕗᒻᒧᐊᖁᓕᕋᓗᐊᕐᓗᒋᑦ. 
 
ᑭᐅᔾᔪᑕᐅᔪᖅ ᑎᑎᕋᑐᑎᒍᑦ ᐅᕙᓂ ᐅᓪᓗᕐᒥᑦ ᔪᓐ 21, 2018, ᑕᒃᑯᐊ ᑲᒥᓴᓇᒃᑯᑦ ᐅᒃᑯᐃᑎᑦᓯᒃᑲᓂᕐᒪᑦᑕ 
ᑎᑎᕋᖅᑎᑦᓯᓗᑎᒃ ᐊᒻᒪᓗ ᑭᐅᔾᔪᑕᐅᔪᑦ ᐊᑉᐱᖁᑎᑦ ᓴᕿᑎᑕᐅᓚᐅᕐᑐᑦ ᕿᑭᑖᓂ ᓇᓛᒃᑎᑦᓯᑎᓗᑦᑕ 
ᒪᔾᔨ 2017. ᐅᖃᖃᑎᒌᒃᑲᓂᕐᓗᒋᑦ ᐊᔪᕐᓂᐊᕐᐳᖅ ᑕᕝᕗᖓ 2016 ᐱᔭᕆᖅᓯᒪᖏᑐᖅ ᓄᓇᕗᒦᑦ ᓄᓇᐃᑦ 
ᐊᑦᑐᑎᒃᓴᖏᓄᑦ ᐸᕐᓇᐅᑏᑦ ᐅᕝᕙᓘᓃᑦ ᐃᓄᓕᒻᒪᓂᒃ ᓇᓛᒃᑎᑦᓯᓂᐅᓚᐅᕐᑐᖅ ᐋᕿᒋᐊᕐᓗᒍ 
ᐸᕐᓇᐅᑏᖓ ᐊᑐᖅᑐᒃᓴᓂᒃ ᑮᓇᐅᔮᖅᑖᖅᑎᑕᐅᓂᖃᖏᓘᓃᓘ. ᑕᒃᑯᐊ ᑲᒥᓴᓇᒃᑯᑦ ᐱᔪᒥᓱᒃᐳᑦ 
ᖃᐅᔨᔪᒪᕗᓗ ᑕᒃᑯᐊ ᓄᓇᑖᕐᓂᕐᒧᑦ ᐊᑦᑎᓕᐅᖅᑎᐅᔪᑦ ᐃᒃᑲᔪᖅᑐᐃᔪᓗᐊᕐᒪᖓᑦᑕ 
ᑮᓇᐅᔮᖅᑖᖅᑎᑕᐅᓂᕐᒥᑦ ᓯᕗᓂᒃᓴᒧᑦ ᐅᖃᖃᑎᖃᕆᐊᕐᑐᒃᑲᓂᕐᓂᕐᒥᑦ 2016 ᐱᔭᕆᖅᓯᒪᖏᑐᖅ 
ᓄᓇᕗᒦᑦ ᓄᓇᐃᑦ ᐊᑦᑐᑎᒃᓴᖏᓄᑦ ᐸᕐᓇᐅᑏᑦ, ᐊᕿᒋᐊᒃᑲᓂᕐᓂᑦ ᐊᒻᒪᓗ ᐱᖓᓱᐃᑖᕐᓗᑎᒃᓱᓕ 
ᓇᓛᒃᑎᑦᓯᓂᕐᒥᑦ ᐋᕿᒋᐊᖅᑕᐅᓂᖓᓄᑦ ᐱᔭᕆᖅᓯᒪᖏᑐᖅ ᐸᕐᓇᐅᑏᒥᑦ. 
 
ᑕᒃᑯᐊ ᑲᒥᓴᓇᒃᑯᑦ ᐋᕿᓱᐃᖃᑦᑖᓕᕐᒪᑦᑕ ᐱᔭᕆᖅᓯᒪᖏᑐᒥᑦ ᐊᒻᒪᓗ ᐱᐊᓂᓕᕐᓗᒍ 
ᐱᔭᕆᖅᓯᒪᖏᑐᖅ ᓄᓇᕗᑦ ᓄᓇᐃᑦ ᐊᑦᑑᑎᒃᓴᖏᓄᑦ ᐸᕐᓇᐅᑏᑦ ᑭᓯᐊᓂ ᐊᔪᕐᓇᕈᑎᖃᓕᕐᓘᓃ 
ᐅᒃᑯᐊ ᐱᔾᔪᑕᐅᓗᑎᒃ ᓄᓇᑖᕐᓂᕐᒧᑦ ᐊᑦᑎᓕᐅᖅᑎᐅᔪᑦ, ᐃᓚᖃᕐᓗᒍ ᖃᓄᐃᓕᐅᒋᐊᖃᕐᓂᖓᓂᒃ 
ᑲᒥᓴᓇᒃᑯᑦ ᓄᖃᕐᓗᑎᒃ ᐱᔭᕆᖅᓯᒪᖏᑐᒥᑦ ᑕᒃᑯᐊ ᐱᓗᐊᕕᑦ 6 ᐊᕕᒃᑐᖅᓯᒪᔪᑦ ᐸᕐᓇᐅᑏᑦ 
ᐱᐊᓂᒃᐸᓕᐊᓚᐅᕐᑎᓗᒋᑦ ᐅᕙᓂ ᐅᒃᑭᐅᒥᑦ 2005, ᐊᒻᒪᓗ ᐱᐊᓂᓵᓚᐅᕐᑐᒥᑦ ᑕᕝᕙᓂ ᐅᒃᑭᐅᒥᑦ 2017 
ᓄᓇᑖᕐᓂᕐᒧᑦ ᐊᑦᑎᓕᐅᖅᑎᑦ ᐱᕙᓪᓕᐊᓕᕐᑎᓗᒋᑦ.  ᑕᒃᑯᐊ ᑲᒥᓴᓇᒃᑯᑦ ᕿᒻᒥᕐᕈᒋᐊᓕᑦ 
ᐱᒋᐊᓚᐅᕐᑐᑦ ᐅᒃᑯᓇᓂ Berger ᐊᒻᒪᓗ McCrank ᐅᓂᒃᑳᖏᓂᒃ, ᑕᒃᑯᐊ ᐃᖕᒥᒍᕐᑐᑦ ᑎᒻᒥᐅᔪᑦ 
ᕿᒻᒥᕐᕈᓂᖏᑦ ᑕᕝᕙᓂ ᐅᒃᑭᐅᒥᑦ 2011, ᐊᒻᒪᓗ ᓯᓚᑕᑎᒍᑦ ᑮᓇᐅᔮᑦ ᖃᐅᔨᓴᖅᑕᐅᒻᒪᕆᖕᓂᖏᑦ 
ᐊᒻᒪᓗ ᕿᒻᒥᕐᕈᒐᐅᓗᑎᒃ.  ᑕᒃᑯᐊ ᑮᓇᐅᔮᑦ ᖃᐅᔨᓴᖅᑕᐅᒻᒪᕆᖕᓂᖏᑦ ᐊᒻᒪᓗ ᕿᒻᒥᕐᕈᓂᑦ 
ᖃᐅᔨᓚᐅᕐᐳᑦ ᑕᒃᑯᐊ ᑲᒥᓴᓇᒃᑯᑦ ᐋᐅᓚᓂᖏᑦ ᐃᓄᓕᕆᔨᑦᑐᖃᒃᑯᑦ ᑲᓇᑖᒥᑦ ᑮᓇᐅᔮᖅᑖᖅᑎᑕᐅᓂᑦ 
ᐱᔭᐅᓚᐅᕐᐳᑦ ᐊᑐᕐᓗᑎᒡᓗ ᐃᓄᓕᕆᔨᑦᑐᖃᒃᑯ ᑲᓇᑖᒥᑦ ᒪᓕᒃᓗᑎᒃ ᑮᓇᐅᔮᖅᑖᖅᑎᑕᐅᓂᖏᓂᒃ 

ᐊᖏᕈᑏᓂᒃ, ᐊᒻᒪᓗ ᐅᓂᒃᑳᕆᐊᖃᑦᑕᖏᓂᒃ ᐱᔭᕆᐊᓕᑦ ᐊᒻᒪᓗ ᑐᓐᓂᔭᐅᓂᐊᕐᓂᖏᑎᒍᑦ 
ᐊᖏᕈᑎᑎᒍᑦ. 
 
ᑭᖑᓕᕐᒥᑦ, ᑕᒃᑯᐊ ᑲᒥᓴᓇᒃᑯᑦ ᐊᔾᔭᖑᖁᔭᐅᔪᓂᒃ ᒪᓕᓗᒃᑖᓚᐅᕐᐳᑦ ᐊᒻᒪᓗ ᐃᓚᐅᒌᓗᑦᑕ ᑮᓇᐅᔮᑦ 
ᖃᐅᔨᓴᖅᑕᐅᒻᒪᕆᖕᓂᖏᓂᒃ ᐊᒻᒪᓗ ᕿᒻᒥᕐᕈᓂᑦ ᒪᓕᑦᓯᐊᓚᐅᕐᐳᒍᑦ ᑕᒃᑯᐊᓗ ᐱᔭᕆᖅᓯᒪᖏᑐᖅ 
ᓄᓇᕗᑦ ᓄᓇᐃᑦ ᐊᑦᑐᑎᒃᓴᖏᓄᑦ ᐸᕐᓇᐅᑏᑦ ᓯᕗᒻᒧᐊᒋᐊᓕᕐᓗᒋᑦ. ᑕᒃᑯᐊ ᑲᒥᓴᓇᒃᑯᑦ 
ᐱᓂᓗᒃᑐᐃᓇᕐᐳᑦ ᑭᖑᓕᕐᒥᑦ ᐱᔭᕆᖅᓯᒪᖏᑐᖅ ᓄᓇᕗᑦ ᓄᓇᐃᑦ ᐊᑦᑐᑎᒃᓴᖏᓄᑦ ᐸᕐᓇᐅᑏᑦ 
ᑎᒻᒥᐅᔪᓄᑦ ᕿᒻᒥᕐᕈᑕᐅᓗᑎᒃ ᐊᒻᒪᓗ ᐊᖏᖅᑕᐅᓗᑎᒡᓗ ᐊᒻᒪᓗ ᐅᕝᕙᓘᓃᑦ ᕿᑉᐱᓗᒃᑕᐅᓗᑎᒃ 
“ᐱᔪᓗᐊᓕᖅᐸᑦ” ᐱᔭᕆᐊᓕᒃ ᐃᓚᖓ 46(1) ᑕᕝᕙᓂ ᓄᓇᕗᒥᑦ ᐸᕐᓇᐅᑏᑦ ᐋᕿᓯᒪᔪᓂᒃ 
ᐱᓕᕆᐊᖑᔪᓄᑦ ᖃᓄᐃᓂᖏᓂᒃ ᖃᐅᔨᓴᕐᑏᑦ, ᐊᒻᒪᓗ ᐱᔪᒥᓱᒃᑎᓗᒋᑦ ᓄᓇᑖᕐᓂᕐᒧᑦ ᐊᑦᑎᓕᐅᖅᑏᑦ 
ᐱᖃᑎᑦᓯᓗᑎᒃ ᑲᒥᓴᓇᒃᑯᓄᑦ ᐱᔭᕆᐊᖃᒥᖕᓂᒃ ᐊᒻᒪᓗ ᐱᔪᒥᒋᔭᐅᔪᓗ ᐃᓄᖕᓄᑦ ᐊᒻᒪᓗ 
ᑲᓇᑖᒥᐅᓄᓗ. 
 
ᐅᑉᐱᒍᓱᖕᓂᒃᑯᑦ ᑎᑎᕋᖅᑐᖅ, 

 
ᐊᓐᑐᕈᓪ ᓇᒃᑲᓱᒃ, ᐃᒃᓯᕙᐅᑕᖅ 
ᓄᓇᕗᒦᑦ ᐸᕐᓇᐃᔩᑦ  
 


